
 

153. löggjafarþing 2022–2023.
Þingskjal 686  —  434. mál.
Síðari umræða.

Nefndarálit

um tillögu til þingsályktunar um staðfestingu ákvarðana sameiginlegu
EES-nefndarinnar nr. 138/2022 og nr. 249/2022 um breytingar á IX. viðauka

(Fjármálaþjónusta) og nr. 151/2022 um breytingu á IX. viðauka 
(Fjármálaþjónusta) og bókun 37 (sem inniheldur skrána 

sem kveðið er á um í 101. gr.) við EES-samninginn.

Frá utanríkismálanefnd.

Nefndin hefur fjallað um málið og fengið á sinn fund Ingólf Friðriksson og Sigríði Ey-
steinsdóttur frá utanríkisráðuneyti, Benedikt Hallgrímsson frá fjármála- og efnahagsráðuneyti
og Gauta Daðason og Jónas Birgir Jónasson frá innviðaráðuneyti.

Með tillögunni er leitað heimildar Alþingis til að staðfesta fyrir Íslands hönd eftirfarandi
ákvarðanir sameiginlegu EES-nefndarinnar:
1. Ákvörðun sameiginlegu EES-nefndarinnar nr. 138/2022 frá 29. apríl 2022 um breytingu

á IX. viðauka (Fjármálaþjónusta) við EES-samninginn og að fella inn í samninginn eftir-
farandi gerðir:
a. Framselda reglugerð framkvæmdastjórnarinnar (ESB) 2021/1255 frá 21. apríl 2021

um breytingu á framseldri reglugerð (ESB) nr. 231/2013 að því er varðar áhættu
tengda sjálfbærni og sjálfbærniþætti sem rekstraraðilar sérhæfðra sjóða eiga að taka
tillit til.

b. Framselda reglugerð framkvæmdastjórnarinnar (ESB) 2021/1256 frá 21. apríl 2021
um breytingu á framseldri reglugerð (ESB) 2015/35 að því er varðar samþættingu
áhættu tengda sjálfbærni í stjórnkerfum vátrygginga- og endurtryggingafélaga.

c. Framselda reglugerð framkvæmdastjórnarinnar (ESB) 2021/1257 frá 21. apríl 2021
um breytingar á framseldum reglugerðum (ESB) 2017/2358 og (ESB) 2017/2359 að
því er varðar samþættingu sjálfbærniþátta, sjálfbærniáhættu og óska um sjálfbærni
við kröfur um eftirlit og stýringu afurða fyrir vátryggingafélög og dreifingaraðila
vátrygginga og við reglur um viðskiptahætti og fjárfestingarráðgjöf fyrir vátrygg-
ingatengdar fjárfestingarafurðir.

d. Framselda tilskipun framkvæmdastjórnarinnar (ESB) 2021/1270 frá 21. apríl 2021
um breytingu á tilskipun 2010/43/ESB að því er varðar áhættu tengda sjálfbærni og
sjálfbærniþætti sem taka á tillit til í tengslum við verðbréfasjóði (UCITS).

2. Ákvörðun sameiginlegu EES-nefndarinnar nr. 151/2022 frá 29. apríl 2022 um breytingu
á IX. viðauka (Fjármálaþjónusta) og bókun 37 (sem inniheldur skrána sem kveðið er á
um í 101. gr.) við EES-samninginn og að fella inn í samninginn eftirfarandi gerðir:
a. Reglugerð Evrópuþingsins og ráðsins (ESB) 2019/2088 frá 27. nóvember 2019 um

upplýsingagjöf tengda sjálfbærni á sviði fjármálaþjónustu.
b. Reglugerð Evrópuþingsins og ráðsins (ESB) 2020/852 frá 18. júní 2020 um að koma

á ramma til að greiða fyrir sjálfbærri fjárfestingu og um breytingu á reglugerð (ESB)
2019/2088.

3. Ákvörðun sameiginlegu EES-nefndarinnar nr. 249/2022 frá 23. september 2022 um
breytingu á IX. viðauka (Fjármálaþjónusta) við EES-samninginn og að fella inn í samn-
inginn eftirfarandi gerðir:
a. Framselda reglugerð framkvæmdastjórnarinnar (ESB) 2021/1253 frá 21. apríl 2021

um breytingu á framseldri reglugerð (ESB) 2017/565 að því er varðar samþættingu
sjálfbærniþátta, -áhættu og -óska í tilteknar skipulagskröfur og rekstrarskilyrði fyrir
verðbréfafyrirtæki.

b. Framselda tilskipun framkvæmdastjórnarinnar (ESB) 2021/1269 frá 21. apríl 2021
um breytingu á framseldri tilskipun (ESB) 2017/593 að því er varðar samþættingu
sjálfbærniþátta í afurðastýringarskyldur.

Framsetning tillögunnar telst að mati nefndarinnar í samræmi við 7. gr. reglna um þing-
lega meðferð EES-mála.

Nefndin leggur til að tillagan verði samþykkt.
Birgir Þórarinsson, Sigmundur Davíð Gunnlaugsson og Þorgerður K. Gunnarsdóttir voru

fjarverandi við afgreiðslu málsins. Þorgerður skrifar undir álitið með heimild í 2. mgr. 29.
gr. þingskapa.

Gísli Rafn Ólafsson, áheyrnarfulltrúi í nefndinni, lýsir sig samþykkan álitinu.

Alþingi, 30. nóvember 2022.

Bjarni Jónsson,
form.

Þorgerður K. Gunnarsdóttir,
frsm.

Diljá Mist Einarsdóttir.

Jakob Frímann Magnússon. Jóhann Friðrik Friðriksson. Logi Einarsson.

Njáll Trausti Friðbertsson.

